
REFERENDUMI VENDOS: VONIM OSE RRUGE DREJT BE-SE DHE NATO-S

Edhe né kété rast ekzistojné disa pasiguri, por me té vérteté
kjo rrugé shpie drejt NATO-s dhe Bashkimit Evropian, pa
asnjé vonesé. Dhe kjo éshté ajo cka éshté me réndési”, thoté
ambasadori i SHBA-ve né Shkup.

LOBI: Kishit njé méngjes pune me Komisionin Ndérkombétar pér Ballkanin, ku
ndoshta keni diskutuar pér situatén e tanishme né Magedoni. Cila éshté piképamja
juaj pér situatén toné?

Butler: Ishte njé grup interesant i njerézve, qé pérfshinte ish-kryetarin Gligorov, ish-
ambasadorin amerikan né Bullgari, ish-kryeminitrin italian, Amato. Njé grup i pérzier
interesant: greké, turg, té cilét lexojné dhe mendojné shumé pér Magedoniné dhe pyetjet
ishin rreth situatés né vend, implementimit té¢ Marréveshjes-kornizé dhe se ¢cka mendoj
uné pér 7 néntorin. Atyre u tregova pér perspektivat e mia trevjecare, se si Magedonia ka
pérparuar né njé ambient shumé té sigurt nga ai kur policét nuk mund té depértonin né
vende té caktuara, ku qytetarét nuk Kishin siguri pér té vozitur né vende té caktuara; ne po
debatonim se a jané shumé té larta kamatat pér ndérmarrjet e vogla dhe mesatare,
gjithashtu diskutuam se a shpejtojné gjyqtarét né dhénien e vendimeve, pse shumé
investitoré té huaj investojné kétu. Ata vlerésuan perspektivén e termit mesatar. Né
perspektivé afatshkurtér biseduam rreth asaj se ¢faré mund apo nuk mund té ndodhé mé 7
nentor.

LOBI: Pra, keni shfaqur piképamjet tuaja optimiste pér situatén né vend. A nuk u
ndryshua kjo me atmosferén gé u krijua me referendumin?

Butler: Jo. Né shumé ményra, referendumi - kjo mund té jeté paksa kontradiktore me até
cka kam deklaruar para disa javéve - magedonasve ua jep njé rast tjetér qé té tregohen té
matur dhe té mencur pér té ardhmen. Sa heré gé qytetarét e kétij vendi jané kérkuar té
béjné zgjedhje, ata kané béré zgjedhjen e duhur. Nuk shoh se atmosfera éshté
pérkegésuar, pasi kemi njé debat demokratik shumé solid. Njerézit jané té liré pér té
shprehur mendimet e tyre, jo doemos duhen té jené dakord me té gjitha opinionet, por kjo
ndoshta éshté njé nga momentet e rralla, ku kemi njeréz qé ngriten pér té théné até cka
mendojné pér pyetjet e paragitura me referendumin.

Mesazhi gé kisha pér grupin né kété méngjes pune ishte se nuk po jemi neutralé né lidhje
me kété referednum. Pse nuk jemi neutralé? Sepse, referendumi éshté njé zgjedhje
ndérmjet status quo-s dhe ligjit gé u miratua para gjashté javéve, zgjedhja éshté ndérmjet



123 komunave dhe 84 komunave, zgjedhja éshté ndérmjet moszbatimit dhe mosrealizimit
té Marréveshjes-kornizé, sepse pér njé té ardhme té parashikueshme, nése referendumi
arrin sukses, atéheré nuk do té keté decentralizim si¢ parashihet né Marréveshjen-kornizé
(artikulli 3- decentralizim mé i madh i geverisé). Apo zgjedhja éshté marrja e obcionit té
ligjit gé u miratua, té cilin ne dhe ekspertét e kemi véshtruar me kujdes dhe ai i plotéson
kriteret minimale pér komunat e suksesshme, rrit larminé etnike té komunave, nuk
zvogélon por rrit até, ndérsa zvogélon numrin e komunave dhe bile edhe Fondi Monetar
Ndérkombétar (IMF) dhe Banka Botérore thoné se me gjasé kéto komuna do té
mbijetojné ekonomikisht me pérgjegjésité e reja gé do t’i marrin. Mé e réndésishme pér
perspektivén toné, té BE-sé, NATO-s dhe ndoshta edhe té institucioneve evro-atlantike
éshté se njé nga kriteret pér anétarsim éshté implementimi i Marréveshjes-kornizé.

LOBI: A mendoni me té vérteté se referendumi béhet pér organizimin territorial?
Butler: Jam i sigurt se ka motivime tjera té shumta nga ana e njerézve gé nénshkruan
peticionin. Nga biseda ime me ta, e di se ka edhe motivime té ndryshme nga ana e
organizatoréve, nga té cilét disa prej tyre jané anétaré té opozités dhe déshirojné té jené
né pozité. Referendumin e shohin si njé ményré pér té pasur zgjedhje té parakohshme
dhe mbase mund té fitojné dhe té udhéheqin shtetin sérish. Mendoj se ka disa prej tyre gé
jané kundér Marréveshjes-kornizé. Jam rikujtuar né deklaratat e tyre té dhéna né vitin
2001. Atyre nuk iu pélgente Marréveshja-kornizé né até kohé dhe e njéjta ndodh edhe sot.
Mendoj se disa nga ta nuk jané né favor té integrimit evro-atlantik. Kam paré se ¢faré
kané deklaruar né vitin 2001 dhe 1999, si dhe po shoh se ¢cka deklarojné sot dhe nuk shoh
ndonjé dallim té madh. Ka edhe njeréz gé me té drejté interesohen pér t’u kthyer prapa ku
kané gené né vitin 1996 dhe mund té them se shkojné né pasiguri. Njerézit cdoheré
preferojné status quo-né. Ajo pér té cilén uné brengosem dhe ¢ka shoh né realitet (kété
mund ta véreni nga balta né képucét e mia nga shétitja ime pérreth vendit) éshté se shoh
komuna ku dritat po shuhen. Pér ¢do dité dritat po shuhen né komunat né mbaré
Magedoniné dhe kjo duhet té marré fund. Gjéja mé e kege gé mund t’i ndodhé
Magedonisé éshté ajo cka ndodhi né vitin 1996, kur u formuan 123 komuna etnikisht té
pastra. Dhe, pérve¢ késaj, ato nuk ishin té géndrueshme, nuk kishin rrymé, nuk mund té
ndértonin trotuare, shkolla té reja, as t’i mblidhnin tatimet, si dhe nuk mund té bénin
asgjé pérveg se té lusin geveriné pér t’iu dhéné té holla. Kjo nénkuptoi se pushteti u kthye
né Shkup dhe banorét e gjithé komunave ishin térhequr né Shkup. Dhe, nése i takonit
partisé sé djathté, mbase komuna juaj do té merrte té holla té mjaftueshme pér té ndértuar
shkollé té re apo dig tjetér.

Jam i sigurt se ekzistojné shumé motive, por na duhet té fokusohemi se cilat jané
implikacionet. Cilat jané implikacionet e votimit “pér” apo “kundér”. Pér mua
implikacionet jané shumé té garta. Nése votoni “pér”, Magedonia ballafagohet me
pasiguri dhe vonesa. Rrémujé politike, zgjedhje té reja, mendoj ekzistojné mundési té
shumta dhe nuk dua té spekuloj. Né&se refuzojné referendumin dhe zgjedhin pakon e
organizimit té propozuar té komunave, e dimé se ku té con kjo. Edhe né kété rast
ekzistojné disa pasiguri, por me té vérteté kjo rrugé shpie drejt NATO-s dhe Bashkimit
Evropian pa asnjé vonesé. Dhe kjo éshté ajo cka éshté me réndési. Vonesg, ndalim, ecje
né rreth, dhe do té keté pyetje, mbase edhe lideré té rinj dhe uné pyetem se a i déshironi
kéta lideré gé té udhéheqin sérish me shtetin. Ata u pérpogén té béjné kété para disa
vitesh, por nuk béné puné té miré, mbase duan té mbarojné punén. Ose ju ndoshta



déshironi t’i mbani gjérat né kété kahje, mbase kemi pyetje rreth késaj, por né demokraci
keni rastin t& ndérroni mendje ¢do katér vite. Ndérrimi i ardhshém i mendjes éshté né
vitin 2006. Jemi shumé komfor me organizimin e ri territorial. Si¢ e thashé, nuk jemi
neutralé, nuk jemi té paanshém né kété céshtje. Né cka nuk jemi neutralé éshté se jemi né
favor té Marréveshjes-kornizé. Vendi im éshté njé nga déshmitarét dhe njé nga
garantuesit. Besojmé né sundimin e sé drejtés, referendumi kérkohet me kushtetuté,
organizatorét i kané plotésuar té gjitha kérkesat pér ta mbajtur. Eshté njé realitet. VVotuesit
e Magedonisé duhet té béjné zgjedhjen.

LOBI: Referendumi po krijon disa probleme politike. Ku mendoni se éshté béré
gabimi?

Butler: Kur ngjitem né mal, kam déshiré té ndalem dhe té kthej kokén poshté dhe té shoh
se nga jam nisur dhe ku kam arritur. Gjaté ngjitjes né mal né errésiré, nuk ke aspak idené
se sa larg ke arritur dhe cfaré pérpjekjesh u desh pér té arritur né cakun e déshiruar dhe
pér t’i kaluar pengesat né rrugé. Q& nga koha kur magedonasit dolén né referendum né
vitin 1991 pér té vendosur se a e duan apo jo pavarésiné nga RFJ, ky vend ka tejkaluar
njé séré pengesash-embargon e dyfishté, problemin me emrin, problemet me luftérat
kudo né Bosnjé dhe ish-Jugosllavi, problemet né Kosové dhe Shqipéri, problemet me
zgjerimin e shpejté apo té ngadalshém té Bashkimit Evropian, pastaj ekonomia nuk éshté
né nivel té duhur, ka shumé politikané té korruptuar,e késhtu me radhé. Por, sidoqofté, si
i shihni arritjet e Magedonise si shtet. Sot, ajo géndron si shogéri multietnike dhe
multikulturore e vetme né Ballkan. Posedon me té vérteté njé geveri multietnike dhe
multikulturore, té cilét nuk jané té interesuar té diné se sa té holla mund té vjedhin. Me
sa mund té vérej, nuk ka mé njeréz si Besnik Fetai. Nuk kam dyshim se ¢éshtja e
korrupsionit nuk éshté e eliminuar brenda geverisé, nuk jam naiv pér kété. Por, geveria
po bén ¢mos gé té jeté njé geveri multietnike dhe multikulturore. Shoh njé geveri gé éshté
e pérkushtuar pér t’i plotésuar standardet e kérkuara nga NATO dhe e cila punon drejt
arritjes sé pranimit né BE. Para dy vitesh Magedonia nuk do ta kishte rastin té jeté buzé
pranimit té 5000 pyetjeve dhe té jeté 18 muaj larg marrjes sé mendimit té pérgjithshém
nga BE, opinion ky i Komisionit Evropian jo pér até se a éshté apo jo e gatshme pér t’u
pranuar, por pér até se sa éshté e gatshme dhe ¢faré duhet té béjé pér té arritur kété. Kjo
pér mua éshté mbresélénése. Fakti se 13 vite nga pavarésia keni pérjetuar konflikt té
brendshém, keni pérjetuar krime lufte, ku akoma mungojné njerézit nga konflikti,
Magedonia mund té ishte atje ku éshté sot, &shté dicka pér té cilén Magedonia duhet té
jeté e vetédijshme dhe krenare se ajo gjendet kétu ku éshté pérkundér gjithé asaj ¢faré ka
ndodhur. Pyetja tani té cilén e diskutuam edhe me grupin sot né takim, éshté se nuk shoh
krizé té re. Po, secili vend ka potenical pér kriza, pérfshiré edhe vendin tim, por shoh
mundési dhe vullnet pér puné. Por njerézit duhet té pyesin-né cilin drejtim po synojmé
dhe kush éshté i kualifikuar té na shpie atje? Do té jem direkt. A i déshironi ata njeréz gé
ju sollén tipa A, apo déshironi grupin e njerézve té cilét po béjné njé progres té madh
drejt NATO-s dhe éshté né prag té pranimit té pyetésorit nga BE gé ju shpie né procesin e
integrimit. Sapo té arrini atje, nuk ka mé kthim prapa. Por, pyetem se né mos
magedonasit paksa ngurrojné né bérjen e hapit té fundit t& pashmagshém qgé shpie drejt
integrimit evro-atlantik. Mendoj se ka njeréz né kété vend gé nuk duan té ndodh kjo.



LOBI: Por me referendumin, a nuk e vémé né piképyetje gjithé kété me
implikacionet e mundshme?
Butler: Magedonia, mé shumé se ¢do shtet tjetér ku kam pasur puné, ka pérjetuar
" mé shumé tragjedi dhe kthime prapa. Kété vit, Magedonia duhej té ishte mé para
“5;*_ se ¢’éshté tani. Ju humbét kryetarin, ne humbém mikun e Shteteve té Bashkuara
*.+ &4 dhe njé mik edhe té qytetarit té thjeshté. Pérjetuat zgjedhje té parakohshme
presidenciale, ndérrim té kryeministrit dhe tani referendumi. Shtete tjera
gjithashtu pérjetojné situata té tilla dhe ekzistojné shtete gé nuk jané anétaré té
BE-sé dhe ballafagohen njélloj me probleme. Nuk ka kthim mbrapa. Marréveshja-
kornizé definon statusin final t¢ Magedonisé- dhe kjo éshté shtet multietnik me integritet
territorial dhe sovranitet té pacénuar. Kétu nuk ka kthim prapa. Nése ndokush ka problem
me kété, atéheré éshté gabim, kjo nuk do té ndodhé. Do té keté implikacione. Por éshté e
mundshme, nése njerézit nuk jané té kénaqur me ekonominé apo ndjejné se geveria nuk
komunikon me ta, atéheré ata kané kapacitetin té ndalin rrugén nga po shkon Magedonia.
Kur pérpigesh ta ndalésh rrjedhén e historisé, veten e sheh té pérmbysur nga gjérat qé
Vijné pas vetes. Tani, nése pyetemi se a ishte Marréveshja-kornizé gjéja e duhur, kjo
éshté prapa nesh, kjo ndodhi né vitin 2001 dhe nuk ka kthim mbrapa. E pérfunduam 2001
me Marréveshjen-kornizé dhe me té u krijua njé ngjeshje sociale. Kjo ngjeshje éshté se
njerézit lokalé do té kené geveri lokale. Tani, ja ku éshté sfida pér geveriné. Qeveria
duhet té tregojé gartazi né gjashté javét e ardhshme pérse ata kané vendosur gé té kené
numér mé té vogél té komunave, ngjeshje mé té madhe, larmi mé té madhe etnish dhe
kushte pér mbijetesé dhe ata gé thoné se jané béré vija té prera ndarése té etnive e kané
gabim. Ké&tu mé duhet t’u drejtohem atyre qé thoné se kjo éshté vizatim i murit ndarés
apo kufij té ri brenda Magedonisé, me siguri po pérpigeni t’u ndihmojné té tjeréve né
térhegjen e kufijve té rinj. Kam shikuar né prishjen etnike, dhe Nicholas White nga Grupi
Ndérkombétar i Krizave gjithashtu mendon se ndarja e re né realitet e pérmiréson kété
dhe sjell sé bashku komunat rurale dhe urbane dhe késhtu krijon komuna té géndrueshme.
Dritat po shuhen kudo né Magedoni. Ato po shuhen pasi njerézit po shpérngulen apo po
vdesin. Dhe kjo éshté shumé keq pasi e ardhmja e Magedonisé mund té jeté kétu dhe
mund t& béhet pjesé e Evropés. Si¢ tha edhe Ali Ahmeti, nuk jeni duke ndértuar kasolla té
vogla kétu, por jeni duke ndértuar pjesé té Evropés sé madhe. Pyetja éshté se ¢’duhet béré
geveria tani dhe mé 7 néntor. Ata duhet té tregojné se plani i ri éshté i miré sikur ¢do plan
tjetér dhe éshté i vetmi plan me té cilin po merremi. Nuk kam paré ndonjé plan tjetér
alternativ gé éshté mé i miré se ky.

LOBI: Pér shumé njeréz ky vit éshté i humbur. Akoma nuk kemi filluar té merremi
me ekonomi gé té pérgatitim rrugén drejt Evropés.

Butler: Pyetja juaj éshté gartazi edhe né mendjen e votuesve, né mendjen e njerézve gé u
nénshkruan pér referendum dhe té cilét besojné né até ¢ka u éshté théné atyre, se kjo do té
ndante Magedoniné. Disa jané thjeshté té palumtur. Por uné e di se ¢faré ndodh kur
njerézit votojné “po” ose “jo” apo nuk votojné fare, kjo mé tepér varet nga aftésia e
geverisé dhe aftésia e qytetaréve pér té kuptuar cilat jané zgjedhjet. Nése nuk jeni té
lumtur sot, nése ju apo bashkéshortja juaj nuk ka puné, a do té béhet mé miré apo mé keq
duke i théné “jo” asaj é éshté pjesé pérbérése e Marréveshjes-kornizé dhe procesit gé e
udhéheqg né ményré té pashmangshme Magedoniné drejt Evropés. E ardhmja e
Magedonisé éshté né Evropé. Pyetja éshté se sa shpejt déshironi té ndodhé kjo. Mendoj se



magedonasit mendojné shumé pér fémijét e tyre dhe se cili lloj i Magedonisé do té hyjé
né Evropén do té jeté rezultat i votimit “pér” ose ‘kundér”. Pyetja duhet té jeté se a jam
né pozité mé té miré me ligjin aktual qé do té hyjé né fugi mé 1 janar me 84 komuna, e
cila éshté e réndésishme pér standardet evropiane dhe ndérkombétare dhe e cila po merr
drité jeshile nga NATO dhe BE, apo doni té pushoni dhe té ndaleni té merreni me té
gjitha trazirat dhe tollovité qé do té pasojné?

LOBI: Po, por a jané njerézit té afté té jené racionalé né kété situaté?

Butler: Kam jetuar né dhe rreth Ballkanit qé nga viti 1992. Nga té gjitha vendet ku kam
jetuar, Magedonia éshté i vetmi vend ku nuk frikésohem aspak se ka lévizje iracionale.
Saheré gé magedonasit jané ballafaquar me zgjedhjen nén rrethana té véshtira, ata
cdoheré kané béré zgjedhjen e duhur.

LOBI: A besoni se geveria né gjashté javét e ardhshme do té pércjell mesazhin se
ligji i ri éshté mé i miré sesa ai i vjetri duke marré parasysh se ata nuk arritén té
béjné kété kur ligji ishte né proceduré parlamentare?

Butler: Ndjej kegardhje dhe kam mirékuptim té ploté se pse geveria nuk arriti né muajin
shkurt, né kohén kur kaloi leximi i paré i ligjit dhe né korrik kur ai u kompletua nga
geveria, té zhvillojé njé fushaté publike té forté pér té sqaruar pérfitimet e saj. Kjo ndodhi
pér shkak se ju humbét presidentin, kishit zgjedhje presidenciale dhe u desh té zgjidhni
kryeministér té ri dhe kjo éshté njé hutim shumé i madh. I kuptoj sfidat e pérpjekjes pér té
béré shumé gjéra né té njéjtén kohé. Gjithashtu ligji u rishikua dhe u ndryshua nga
partnerét e koalicionit pér shkak té presioneve té brendshme, si dhe té opinioneve té
shprehura nga gytetarét. Ligji gé mé né fund u miratua né korrik éshté 99 % i njejté si ai
qé kaloi né muajin shkurt. Pér njé periudhé gjashtémujore njerézit patén rastin ta shohin
dhe vendosin se a do té funksionojé. Gjithashtu neve si bashkési ndérkombétare na dha
njé rast ta shikojmeé sérish. Qeveria e tashme duhet t’ia sgarojé gytetaréve dhe té jeté e
pérgjegjshme. Kjo éshté e mira e demokracisé, se né njé periudhé té arsyeshme ke
aftésiné gé té kérkosh shkarkimin e geverisé dhe té kérkosh geveri té re dhe ta ndryshosh
até. Njerézit duhet té kuptojné se cilat do té jené pasojat nése thoné “po” mé 7 néntor. Do
té varet nga qytetarét. Do té jeté njé periudhé interesante prej gjashté javésh. Qeveria ka
rastin, por se a do té keté sukses nuk e di. Pa dyshim shpresoj se do té keté sukses dhe
besoj se ata e kuptojné nevojén pér té vepruar kété. Eshté gjitahshtu e réndésishme qé
opinioni i bashkésisé ndérkombétare t’iu tregohet mediave. Ky opinion éshté se ne nuk
kemi asnjé problem me ligjin e nxjerré. Por, kjo nuk do té thoté se nuk do té ishim dakord
pér ndonjé ligj tjetér, porse ky ishte i vetmi i parashtruar. Shohim disa nga ata té opozités
se si jané té motivuar pér té kaluar sérish né pozité dhe kété mund ta béjné ose né vitin
2006 ose tani. Por ekziston kérkesa pér ta implementuar Marréveshjen-kornizé. Nése
Magedonia vendos gé mos ta implementojé kété marréveshje duke votuar kundér saj,
atéheré kalojmé né njé periudhé té géndrimit né vend. NATO nuk léviz para, por ju nuk
afroheni, pasi ju, qytetarét e Magedonisé kané zgjedhur té ndalen. Nuk e shoh kété si
anti-shqiptare, anti-NATO, apo anti-geverisé. Nuk e di cilat jané motivimet, por e di cilat
mund té jené implikacionet. Nése e zgjidhni kété rrugé, kéto jané rezultatet. Nése
referendumi refuzohet, nése ligji aktual mbetet né libér, gjéja mé e keqe qé mund té
ndodhé éshté se né vitin 2006 mund té zgjedhet geveria e re e cila do ta ndryshojé nése



nuk funksion. Ndérkohé, Marréveshja-kornizé éshté implementuar dhe ju po shkoni drejt
NATO-s.

LOBI: Kétu jeni ge disa vite dhe keni eksperiencé té madhe né punén me politikanét
tané. Cili éshté mendimi juaj pér kapacitetin e tyre politik?

Butler: Politikanét jané me siguri grupi i njerézve mé i kritikuar gé njoh. Ata jané
gjithashtu njerézit mé té vyeshém, té cilét punojné né shumé raste pér shumé té vogél té
hollash dhe pér shumé té vogél té respektit dhe reputacionit. Politikanét me té cilét kam
punuar né Magedoni jané politikané shumé té miré.

Ka shumé pak politikané vendas té miré. Ne po investojmé né krijimin e politikanéve té
miré. Edhe IRI edhe NDI (Nansen Dialogue Institute) kané programe pér té ndihmuar né
zhvillimin e kapacitetit té politikanéve lokalé duke parandjeré zgjedhjet e reja né muajin
mars té vitit té ardhshém, té cilét do té garojné pér poste né késhilla komunale apo pér
postin e kryetaréve komunalé. Tani, nuk ka shumé pérgjegjési nése je anétar i késhillit
komunal, mungojné té hollat. Politikanéve té ciléve mé shumé iu admirohem jané ata gé
kané aftési pér té rritur té hollat nga geveria apo donatorét e jashtém.

Né kété drejtim, ekzistojné shumé njeréz té miré, e cila éshté e pazakonshme.

Né nivel kombétar, mendoj se ka politikané shumé té miré. Disa mund té thoné se ata
jané mé shumé té brengosur pér strukturat e partive politike. Dhe kétu edhe ju edhe uné e
di se po flasim pér njé numér té partive politike gé jané né proces té prishjes.

LOBI: Jemi té vetédijshém se ¢faré po ndodh me VMRO-DPMNE. LSDM-ja do té
ballafagohet me zgjedhjen e kryetarit té ri té partisé. Ekziston mendimi se BDI-ja
éshté akoma né proces té formimit si parti, sepse edhe pas tre viteve, ata akoma nuk
kané pasur kongresin e tyre té paré. Késhtu gé, té dy partité mé té forta po
ballafagohen me probleme dhe relacione té brendshme. A mendoni se kjo do té
krijojé probleme plotésuese?

Butler: VVézhgimi im pér BDI-né si parti politike éshté se si parti mé e re né Magedoni, e
formuar nga pothuajse asgjé, po zhvillohet né njé parti politike shumé efektive. Tani, nuk
e di né aspekt teknik e ligjor, por ményra se si sillen né grup parlamentar dhe né lidership
partiak éshté shumé e fugishme dhe efektive. LSDM-ja ka njé tradité té gjaté. Jemi duke
shikuar se ¢faré po ndodh brenda VMRO-sé. Mendojmé se éshté me réndési gé ¢do shtet,
cdo demokraci ka nevojé pér opozité té fugishme gé partia geveritare té jeté pérgjegjése.
Kjo éshté me réndési. Por, nuk shoh asnjé problem né c¢éshtjet e lidershipit té brendshém
té cilave ju referoheni, mendoj se ato jané té zakonshme né demokraci. Ka kaluar njé
kohé gé kur kemi paré té lind njé parti e re dhe kjo me té vérteté éshté njé sfidé. Kur
béhet fjalé pér VMRO, kjo éshté njé céshtje tjetér. Punojmé afér me VMRO-DPMNE dhe
e shohim si njé gendér legjitime té partisé gendrore, njé balans i koalicionit geveritar.

LOBI: Spekulohet se formimi i njé partie té re shqgiptare do té béhet me mbéshtetjen
e disa pérfagésuesve té bashkésisé ndérkombétare. Spekulohet gjithashtu se disa
nga diplomatét po marrin ané né konfliktin e brendshém té VMRO-sé, madje edhe
duke mos iu léshuar viza. A keni ndonjé koment pér kété?

Butler: Mendoj se do té ishte e papérgjegjshme qé diplomatét e huaj té pérzihen né
krijimin e njé partie té re politike, pérve¢ nése jemi né ndonjé shtet me probleme té
vérteta té demokracisé. Mund t’ju tregoj shembuj ku jemi té pérfshiré né ményré aktive



dhe kemi ndihmuar né formimin e partisé né regjim té diktaturés ose komunizmit. Nuk e
di ku éshté krijuar ky spekulim. Nuk kam njohuri aspak se ndonjéri nga bashkésia
ndérkombétare éshté i pérfshiré né kéte.

Ne po ashtu nuk marrim anén né politikén e brendshme té partive. Ajo ¢faré ndodh
brenda VMRO-sé varet nga njerézit dhe veté VMRO-ja. Ajo ¢faré i ndodhi z.
Georgievskit me refuzimin e vizés ka gené vendim i marré né SHBA, né bazé té arsyeve
té pérmendura né urdhrin ekzekutiv dhe nuk ka té béjé fare me ¢éshtjet e brendshme
politike.

LOBI: Pérse nuk jeni aq aktual né media kohéve té fundit, si¢ ishit mé paré? A
éshté kjo pér shkak té zgjedhjeve té ardhshme né SHBA?

Butler: Né ekonomi pérdoret termi pérshtatje e sezonés. Kjo éshté sikur kur krahasoni
muajt gershor dhe maj, e cila mund té jeté njé krahasim jo i miré pasi njerézit shkojné pér
pushime né muajin gershor. Nuk mendoj se po bé&j mé shumé apo mé pak, mendoj se ka
gené pér shkak té stinés sé verés. Por definitivisht, nuk ka té béjé asgjé me zgjedhjet né
SHBA.

LOBI: SHBA po ndihmon shumé népérmjet USAID. A jeni té kénaqur me shumén
e té hollave dhe pérpjekjeve né fusha té ndryshme dhe rezultatet e dala?

Butler: Me USAID kemi dy géllime. Njéra ka gené e shkurtér, me efekt té shpejté, gé
kishte té béjé me trajtimin e pasojave nga konflikti. Dhe kjo do té pérfundojé me
iniciativat kalimtare, iniciativat e CBI, té cilat zhvilloheshin né rajonet e prekura nga
konflikti dhe u mundua té lehtésojé disa goditje. Pjesa tjetér e USAID éshté mé afat-gjate
dhe ata pérpigen té ndértojné themel dhe strukturé té re pér té ardhmen. Njé nga kéto
éshté fusha e arsimit. Kjo éshté risi dhe jam i kénaqur qé kemi zgjedhur dicka qé
Magedonisé do t’i paguaj dividenté afatgjate, e cila éshté arsim i kualitetit té nivelit té
mesém dhe nivelit té treté ndérkombétar evropian. Eshté njé ndihmé pér Magedoniné gé
té tejkalojé periudhén e tranzicionit dhe té shkojé direkt atje ku éshté Evropa. Né anén
ekonomike, mé duhet té them se éshté njé fushé ku nuk jam aq i kénaqur. Mendoj se
njerézit tané politik jané té frustruar me tempin e reformave ekonomike. Mendojmé se
reformat duhet té zbatohen mé shpejté dhe duhet té keté mé pak urdhra dhe rregulla. Do
té thoja se geveria juaj duhet té jeté mé e vogél dhe té kuptojé se si mund té del nga rruga
e biznesmenéve. Qeveria magedonase éshté akoma e ngathét né rrugén e sektorit privat.
Nevojiten shumé pérpjekje pér fillimin e cilésdo kompani. Ka shumé ministri, shumé leje
dhe shumé pengesa burokratike gé duhet t’i kapérceni. Sektori tjetér ku mendoj se mund
té shohim ndonjé rezultat jané reformat ligjore. Deri mé tani, kam gené mé té vértété i
pakénqur me reformat né gjygési. Ne investonim né proces mé té miré organizues sepse
gjykatat magedonase jané té “varrosura” né raste té paréndésishme. Ne iu kemi ndihmuar
se si té krijojné mekanizma pér procese mé té mira dhe mé té shpejta dhe né kété ményré
ata do té koncentroheshin né raste mé té réndésishme komerciale dhe kriminale. Kisha
frustracione me mosvullnetin e gjygésisé magedonase té disiplinés sé brendshme. Nése
njé gjyqtar korruptohet, apo éshté fajtor pér moskryerje té duhur té detyrés, si mund té
jeté ai i disiplinuar. Kam marré shénime kur gjaté javés sé kaluar, Késhilli Republikan i
gjykatave njohtoi pér largimin e tre personave pér moskryerjen e detyrés né rastin e lzair
Samiut. Dhe uné thashé: “Bravo”. A jané apo nuk jané fajtoré, nuk e di, por késhilli i
gjykatave eci para dhe tha — ju tre nuk e kryeni punén si duhet dhe pér kété duhet té



largoheni. Kjo é&shté shumé e réndésishme. Kjo dérgon mesazh te ¢do gjykatés né vend se
nuk jané té paprekshém dhe se nuk mund té rriné dhe té pretendojné se nuk do té merren
né pérgjegjési nése pranojné mité. Nése bén gabim, rrezikon ta humbasish punén, késhtu
gé mos béj gabime.

LOBI: A jeni i kénagur me bashképunimin né nivele té ndryshme me geveriné?
Butler: Ne kemi njé bashképunim té shkélgyeshém ¢dokund né geveri. Kolegét e mi né
ambasadé ose né pjeseé tjera té misionit, kané gasje dhe kontake personale né ¢do nivel.
Mendoj se ata frustrohen me burokraciné dhe pengesat ligjore né zbatimin e reformave.
Eshté fakt se gjaté tre viteve té fundit udhéheqgésit mé té vjetér kané gené mé té fokusuar
né céshtjet e sigurisé dhe nuk kané pasur mundési té fokusohen né reformat e brendshme.
Kjo éshté ajo pér té cilén duhet t¢ mendojné votuesit magedonas. T’i tregojné Hari
Kostovit dhe njerézve té tij se kané vetém edhe dy vjet pér t’i l1évizur gjérat ose do té
humbin punén e tyre.

LOBI: Hari Kostov deri mé tani nuk ka pasur rast gé té punojé...

Butler: Po, e di. Dhe nése mé 7 néntor thoni “po”, ai asnjéheré nuk do ta keté mé kété
rast. Pra, pyetja e ardhshme éshté: Kush do té jeté né vend té tij? Lubgo Georgievski,
Zingo apo Tupurkovski?

LOBI: Po puna me Ambasadén, a do té mbaroni punimet para pérfundimit té
mandatit tuaj kétu?

Butler: Pres gé té géndroj kétu deri né vitin e ardhshém. Edhe po té fillonim ta ndértonim
nesér, nuk do té arrinim ta pérfundonim deri né até kohé sa do té jem kétu. Plani éshté qé
ambasada do té jeté e ndértuar né vitin 2007. Jemi né pérputhje té kohés. Simbolika e
ndértimit té Ambasadés né anén tjetér té Vardarit &shté dicka né té cilén nuk jemi
fokusuar. Sé pari, nuk éshté ambasadé rezidenciale, askush nuk do té jetojé atje. Do té
jeté vend ku do té punojmé, ku do té vijné kérkesat pér vizé dhe kjo do té thoté se askush
nuk do té jeté aty né mbrémje. Mendoj se éshté njé vend gé nuk vizitohet nga njeréz né
mbrémje. Do té jeté njé investim prej mé shumé se 50 milioné dollaréve dhe shumica e
kétyre té hollave do té harxhohen né Magedoni. Né ményra té shumta, kjo do té jeté
investimi mé i madh i huaj né dy vitet e ardhshme né Magedoni, ndoshta edhe mé i madh
se ai i z. Ko¢. Ambasada do té jeté simbol permanent i pérkushtimit amerikan né kété
vend. Ne jemi kétu pér té géndruar.

